
	Eitem ar yr Agenda
	4.1.1



	Cofnodion Pwyllgor Archwilio a Risg - Cyrff a Gynhelir wedi’u Cymeradwyo 



	Dyddiad ac Amser y Cyfarfod
	Dydd Iau 13 Chwefror am 13:30 pm

	Lleoliad 
	Ar-lein drwy Microsoft Teams



	Aelodau yn Bresennol
	Patsy Roseblade
	Aelod Annibynnol (Cadeirydd)

	
	Kath Palmer
	Is-gadeirydd y Bwrdd Iechyd/Aelod Annibynnol

	
	Ian Wells 
	Aelod Annibynnol

	
	Dilys Jouvenat
	Aelod Annibynnol

	
	Helen Lentle 
	Aelod Annibynnol

	Yn Bresennol
	Nia Roberts 
	Aelod Lleyg y Cyd-bwyllgor Cydweithredol (CBC)

	
	Sally May
	Cyfarwyddwr Gweithredol Cyllid a Chaffael

	
	Stacey Taylor 
	Prif Gomisiynydd Dros dro/Cyfarwyddwr Cyllid a Gwybodaeth y CBC 

	
	Jacqueline Maunder 
	Ysgrifennydd Pwyllgor CBC a Chyfarwyddwr Cyswllt Gwasanaethau Corfforaethol 

	
	Ross Whitehead
	Prif Gomisiynydd Dros dro y Gwasanaeth Ambiwlans

	
	Paul Dalton
	PCGC – Pennaeth Archwilio Mewnol a Sicrwydd 

	
	Nathan Couch
	Archwilio Cymru 

	
	Gareth Watts
	Cyfarwyddwr Llywodraethu Corfforaethol/Ysgrifennydd y Bwrdd 

	
	Kathrine Davies 
	Rheolwr Llywodraethu Corfforaethol/Ysgrifenyddiaeth Cyfarfodydd

	Yn Arsylwi
	Maxine Evans 
	Swyddog Sicrwydd a Risg, CBC (rhan o’r cyfarfod yn unig)



	Eitem ar yr Agenda 
	Busnes y Cyfarfod

	1. 
	MATERION RHAGARWEINIOL 

	
1.1
	
Croeso a Chyflwyniadau

	
	Croesawodd P. Roseblade, Cadeirydd y Pwyllgor bawb i’r cyfarfod, yn arbennig y rhai a oedd yn ymuno am y tro cyntaf, y rhai a oedd yn arsylwi, a’r cydweithwyr oedd yn ymuno ar gyfer eitemau penodol ar yr agenda. Nodwyd hefyd drefn y cyfarfod gan ei fod yn digwydd ar-lein.  Nododd yr Aelodau y byddai'r cyfarfod yn cael ei recordio er mwyn cynorthwyo Ysgrifenyddiaeth y Pwyllgor i sicrhau cywirdeb y trafodaethau a'r penderfyniadau sy'n ymwneud â chraffu a wnaed yn ystod y cyfarfod.  Nododd yr aelodau y byddai'r recordiad yn cael ei ddinistrio unwaith y byddai'r cofnodion wedi'u cadarnhau fel rhai cywir. Cadarnhaodd yr aelodau eu bod yn hapus i symud ymlaen.  

Dywedodd Cadeirydd y Pwyllgor y byddai, ar ddiwedd y cyfarfod, yn ceisio barn yr Aelodau ar sut yr oedd y cyfarfod wedi mynd. 


	1.2
	Ymddiheuriadau am Absenoldeb


	
	Nid oedd unrhyw ymddiheuriadau wedi dod i law. 


	1.3
	Datganiadau o Fuddiant

	
	
Ni nodwyd unrhyw ddatganiadau.


	2. 
	PRIF AGENDA 

	2.1 
	Cofnod Gweithredu’r CBC
Cyflwynodd  J. Maunder y Cofnod Gweithredu a rhoddodd ddiweddariad ar y canlynol: 

· Diweddariad y CBC: Darperir diweddariad o dan eitem 3.1 ar yr agenda, a gall y Pwyllgor ystyried y cam gweithredu hwn fel un sydd wedi’i gau. 
· Cofrestr Risg y CBC: Mae'r gofrestr risg yn parhau i fod ar ffurf drosiannol a gobeithir y caiff ei hadolygu ym mis Ebrill.  Mae cyfarfodydd yn cael eu cynnal gyda phob Cyfarwyddwr ynglŷn â'u portffolios risg a bydd Jacqui yn dod â diweddariad yn ôl i'r cyfarfod nesaf. 
Ni threfnwyd cyfarfod rhwng Cadeiryddion y Pwyllgor Archwilio, Risg a Sicrwydd a’r CBC oherwydd ymrwymiadau blaenorol yn eu dyddiaduron. Mae ymdrechion i drefnu cyfarfod yn parhau.
· Adroddiad Archwilio Mewnol ar Iechyd Meddwl: Mewn perthynas ag ymholiad ynghylch y gweithdy iechyd meddwl, bydd S. Taylor yn ceisio darganfod a yw’r gweithdy wedi bod ac yn rhoi ymateb y tu allan i’r cyfarfod. 
· Olrheiniwr Archwilio: Mae adroddiad Archwilio Cymru wedi'i gwblhau ac wedi'i gategoreiddio fel bod wedi’i gau. Awgrymir fod y pwyllgor yn cau'r weithred hon yn y cofnod gweithredu. 

Cyfeiriodd I. Wells at Weithred 4.2 (risg 65) ar y gofrestr risg a oedd wedi'i marcio fel gweithred wedi'i chwblhau, fodd bynnag nid oedd unrhyw sôn am y sefyllfa gyda tho Ysbyty Tywysoges Cymru yn y naratif er bod Ysbyty Tywysoges Cymru ar y pryd yn symud ei wasanaethau dros dro oherwydd y to (risg 40). Cynghorodd J. Maunder y byddai'n adolygu hyn y tu allan i'r cyfarfod ac yn adrodd yn ôl. 


	Penderfyniad
	Bod y Pwyllgor wedi TRAFOD a NODI’R cofnod gweithredu.


	Cam Gweithredu
	Adolygu'r naratif ar risg 65 a risg 40 ar y gofrestr risg. 


	3. 
	GWELLA GOFAL 

	3.1

	Diweddariad y Cydbwyllgor Comisiynu (CBC)
Cyflwynodd  S. Taylor yr adroddiad a oedd yn rhoi’r wybodaeth ddiweddaraf i'r Pwyllgor am y materion allweddol canlynol: 
· Roedd gwaith ar y trawsnewid wedi parhau drwy gydol chwarter tri ac mae bellach i mewn i chwarter pedwar.
· Mae Is-bwyllgorau wedi'u sefydlu ac maent bellach ar waith.
· Mae’r blaenoriaethau ar gyfer chwarter pedwar yn cynnwys terfynu'r Cynllun ar gyfer y flwyddyn nesaf, datblygu'r Fframweithiau Sicrwydd Comisiynu, a gweithredu Cynllun Dirprwyo ar gyfer gwneud penderfyniadau. 
· Mae’r ffocws pennaf ar wireddu gweddill y Cynllun ar gyfer eleni a datblygu Cynllun y flwyddyn nesaf.
· Gofynnwyd am estyniad ar gyfer cyflwyno'r Cynllun, gyda chyfarfod y Cydbwyllgor wedi'i drefnu ar gyfer 18 Chwefror 2025. 
Tynnodd y Cadeirydd sylw at baragraff 2.7 a oedd yn cyfeirio at y strwythur newydd, a gofynnodd ai hwn yw’r amser iawn i roi  strwythur newydd ar waith o ystyried yr ymgynghoriadau sydd ar y gweill o hyd.  Dywedodd S. Taylor fod y strwythur newydd yn rhan o'r cynllun trawsnewid ar gyfer sefydliad y CBC.  Dechreuodd y broses newid sefydliadol fis Ebrill diwethaf gyda Haen 2 yn dod i rym ym mis Mehefin 2024 a'r haenau islaw hynny’n cael eu rhoi ar waith nawr a byddant yn cael eu halinio â Chyfarwyddwyr Haen un a dau. Ychwanegodd S. Taylor y gallai fod camau ac adolygiadau pellach yn arbennig yn sgil penodiad Prif Gomisiynydd newydd. 
Cydnabu  K. Palmer y swm sylweddol o waith sy'n cael ei wneud a gofynnodd a fyddai unrhyw risgiau'n deillio o broses y Cynllun Tymor Canolig Integredig y byddai angen i'r Pwyllgor eu harchwilio.  Cadarnhaodd S. Taylor fod y Cynllun Tymor Canolig Integredig yn cael ei ddatblygu fel cynllun sy’n seiliedig ar risg, a'r prif risg a ddynodwyd oedd fforddiadwyedd o ystyried y cyd-destun o gynnydd o 1.77% yn erbyn asesiad seiliedig ar risg y CBC o tua 6.4% o'i waelodlin, a'r gofyniad i reoli'r cynllun yn ôl i lawr i amlen ariannu realistig trwy lythyr swyddog atebol i'r Byrddau Iechyd ei gymeradwyo.   
Dywedodd  S. Taylor y gwnaed cais am estyniad ar gyfer cyflwyno’r Cynllun gyda chyfarfod y CBC wedi’i drefnu ar gyfer 18 Chwefror a’r cynllun yn cael ei gyflwyno ar ôl hynny. 
Cadarnhaodd  S. Taylor y byddent yn dod â diweddariad ar broses y Cynllun Tymor Canolig Integredig i'r cyfarfod nesaf. 


	Penderfyniad

Cam Gweithredu
	NODI’R adroddiad. 

Dod â diweddariad ar broses y Cynllun Tymor Canolig Integredig i gyfarfod nesaf y Pwyllgor.
 

	3.2
	Cofrestr Risg Sefydliadol y CBC 
Cyflwynodd  J. Maunder yr adroddiad a rhoddodd grynodeb i’r Pwyllgor o’r materion allweddol ar y gofrestr risg gyfunol drosiannol. 

· Cymeradwywyd y gofrestr risg a gyflwynwyd gan gyfarfod llawn y CBC ar 21 Ionawr ac mae'n ymwneud â diweddariad Tachwedd 2024. Mae 16 risg gyda sgôr o 15 ac uwch, gan gynnwys 14 risg comisiynu a dau risg corfforaethol. 
· Cafodd risg 38 yn ymwneud ag argaeledd cotiau newyddenedigol yn Ne Cymru ei ostwng gan fod y nifer cywir o gotiau’n cael eu comisiynu. 
· Cafodd Risg 62 yn ymwneud â diffyg radioleg ymyriadol ym Mae Abertawe ei gau ac mae bellach yn cael ei reoli fel mater gweithredol. 
· Y risgiau sy'n sgorio uchaf o hyd yw: diffyg gwelyau gofal dwys pediatrig, gweithlu newyddenedigol, a radioleg pediatrig. Y risg mwyaf yw’r defnydd o gapasiti ambiwlansys brys. 
· Roedd gwaith yn mynd rhagddo i ddatblygu'r gofrestr risg, gan gynnwys sefydlu dau Is-bwyllgor newydd – Ansawdd, Diogelwch a Chanlyniadau a Phwyllgor Cynllunio, Perfformiad a Chyllid i fonitro a chraffu ar risgiau. 

Diolchodd y Cadeirydd i J. Maunder am yr adroddiad gan ddweud ei fod yn cydnabod yr holl fanylion sydd wedi’u cynnwys ynddo a bod hynny’n ddefnyddiol iawn. 


	Penderfyniad
	· Bod y Pwyllgor yn:
· NODI’R adroddiad
· NODI cofrestr risg y CBC fel yr oedd ar 30 Tachwedd 2024
· NODI’r gwaith adolygu a wnaed gan y Gyfarwyddiaeth Comisiynu Iechyd Meddwl a Grwpiau Agored i Niwed; a 
· NODI datblygiad parhaus datganiad o barodrwydd i dderbyn risg ar gyfer y CBC a fydd yn cael ei gyflwyno i'r CBC yn ei sesiwn strategaeth ym mis Ebrill 2025


	Cam Gweithredu 
	Ni nodwyd unrhyw gamau gweithredu. 


	3.2.1
	Risgiau Perfformiad Uchel y Gwasanaeth Ambiwlans
Rhoddodd  R. Whitehead gyflwyniad i'r Pwyllgor a oedd yn rhoi trosolwg o'r risgiau sy'n gysylltiedig â pherfformiad y gwasanaeth ambiwlans, gan ganolbwyntio ar gomisiynu capasiti digonol a’r modd y defnyddir y capasiti hwnnw. 

Mynegodd y Cadeirydd bryder ynghylch y cynnydd sylweddol mewn amseroedd ymateb ar gyfer galwadau oren a'r effaith ddifrifol y gallai hyn ei gael ar y canlyniadau i gleifion, yn enwedig cleifion sydd wedi dioddef cnawdnychiad myocardiaidd ag ST uwch (STEMI) neu strôc.  Ychwanegodd y Cadeirydd nad oedd cynhyrchiant is yr adnoddau sydd ar gael yn cyfrif yn llawn am y cynnydd aruthrol mewn amseroedd ymateb a bod newidynnau eraill hefyd yn cyfrannu at y broblem ac y byddai angen mynd i'r afael â’r rhain er mwyn gwella perfformiad. 

Mewn ymateb, cydnabu R. Whitehead fod y cynnydd sylweddol mewn oedi wrth drosglwyddo yn seiliedig ar gyfuniad o ffactorau yn cynnwys gostyngiad sylweddol mewn cynhyrchiant a diffyg effeithlonrwydd cyffredinol yn y system ac eglurodd er bod y galw wedi aros yn weddol gyson, mae’r sefyllfa o ran trosglwyddo a metrigau eraill wedi gwaethygu, sydd yn cyfrannu at y gostyngiad mewn cynhyrchiant.  Ychwanegodd R. Whitehead fod adolygiad galw a chapasiti 2024 wedi dangos bod angen cynnydd sylweddol mewn swyddi cyfwerth ag amser llawn i fynd i'r afael â'r heriau presennol a gwella cynhyrchiant. 

Cyfeiriodd  K. Palmer at y lleoliadau gorau posibl ar gyfer ambiwlansys a hyblygrwydd o ran cludo cleifion, yn enwedig y rhai y mae angen eu cludo’n ôl i gartrefi gofal.  Gofynnodd K. Palmer hefyd pryd y byddai'r moratoriwm tair blynedd ar seibiannau gorffwys yn dod i ben. 

Mewn ymateb,  dywedodd R. Whitehead ei fod yn cydnabod pwysigrwydd lleoli ambiwlansys yn y mannau gorau posibl a’r angen am hyblygrwydd o ran cludo cleifion, a bod angen mynd ati ar y cyd i ddylunio gwasanaeth sy’n cyrraedd lefelau gwasanaeth sy’n bodloni anghenion y boblogaeth, a bydd hyn yn allweddol bwysig o ran caniatáu i’r CBC i ostwng eu sgor risg ar hyn.  

O ran y moratoriwm ar seibiannau gorffwys, eglurodd R. Whitehead fod y polisi seibiannau gorffwys presennol yng Nghymru yn eithriad o'i gymharu â rhanbarthau eraill ac nad oedd yn dod i ben tan 2027-28.

Holodd  N. Roberts ynghylch y gwahaniaeth rhwng risg a phroblem, gan fynegi pryder bod canlyniadau'r risgiau sy’n cael eu trafod, yn arbennig o ran y gwasanaeth ambiwlans, eisoes yn digwydd. Gofynnodd oni ddylid ystyried y rhain yn broblemau yn hytrach na risgiau a phwysleisiodd bwysigrwydd peidio â normaleiddio lefelau perfformiad annerbyniol. 

Dywedodd R.  Whitehead ei fod yn cytuno â phwynt N. Roberts fod canlyniadau'r risgiau yn wir yn digwydd ac eglurodd fod dal y rhain fel risgiau yn caniatáu i'r CBC sicrhau eu bod yn gwneud popeth o fewn eu cylch gwaith i'w lliniaru. Pwysleisiodd bwysigrwydd cynnal momentwm a sicrhau gwelliant ar y cyd gan holl aelodau'r CBC i fynd i'r afael â'r materion hyn yn effeithiol. 

Holiodd y Cadeirydd ynghylch y defnydd o'r ganolfan lywio o fewn CTM a'i heffaith ar wella amseroedd ymateb a chanlyniadau cleifion, a dywedodd y gallai Byrddau Iechyd eraill fod â chyfleusterau tebyg a holodd a fu cynnydd yn eu defnydd. Cynghorodd R. Whitehead fod y canolfannau llywio yn hanfodol ar gyfer gwella cynhyrchiant y gwasanaeth ambiwlans a’u bod yn caniatáu i Fyrddau Iechyd reoli llif cleifion yn fwy effeithiol, gan sicrhau eu bod yn cael eu cyfeirio'n briodol o fewn y system.  

Diolchodd  K. Palmer i R. Whitehead am ei gyflwyniad ac awgrymodd y gallai fod yn ddiddorol ymchwilio'n ddyfnach i'r maes hwn ac awgrymodd hefyd y gallai R. Whitehead ddod i siarad ag Is-gadeiryddion Cymru gyfan yn eu cyfarfod.   Cadarnhaodd R. Whitehead y byddai'n hapus i wneud hyn. 


	Penderfyniad 
	NODI’R cyflwyniad. 

	Cam Gweithredu
	Ni nodwyd unrhyw gamau gweithredu

	3.3
	Olrheiniwr Archwilio’r CBC
Cyflwynodd  J Maunder yr adroddiad a oedd yn rhoi’r wybodaeth ddiweddaraf i'r Pwyllgor ar gynnydd o ran gweithredu argymhellion archwiliadau mewnol ac allanol.  Tynnwyd sylw at y materion allweddol canlynol:
· Mae'r argymhelliad ar gyfer yr Archwiliad Mewnol o Iechyd Meddwl wedi'i gwblhau.
· Mae gwaith wedi dechrau ar yr archwiliad ymgynghorol o sefydliad y CBC a'r adolygiad mewnol o dîm Straen Trawmatig Cymru a'r archwiliad cyllid, y disgwylir iddo ddechrau ym mis Mawrth 2025.
· Mae trafodaethau’n parhau gyda chydweithwyr Archwilio Mewnol i derfynu cwmpas yr archwiliad cyllid.
· Ar gyfer archwilio allanol, mae'r holl argymhellion etifeddol wedi'u cwblhau ar gyfer Llywodraeth Cymru gyda llythyr gan Archwilio Cymru yn cadarnhau hyn. 

	Penderfyniad
	Bod y Pwyllgor yn:

· NODI’R adroddiad;
· Derbyn SICRWYDD ynghylch y rhaglen archwilio arfaethedig ar gyfer 2024/2025; a 
· NODI bod y CBC wedi derbyn diweddariad ar 21 Ionawr 2025 yn cadarnhau bod argymhellion Archwilio Cymru a amlinellwyd yn adroddiad Trefniadau Llywodraethu Pwyllgor Gwasanaethau Iechyd Arbenigol Cymru bellach wedi'u cwblhau ac nad oedd yr holl gamau gweithredu wedi'u categoreiddio fel rhai wedi'u cau. 


	Cam gweithredu: 
	Ni nodwyd unrhyw gamau gweithredu.


	4. 
	YR AGENDA GYDSYNIO 

	4.1
	EITEMAU I’W CYMERADWYO 

	4.1.1
	CYMERADWYWYD Cofnodion heb eu cadarnhau y Cyfarfod a gynhaliwyd ar 17 Rhagfyr 2024 yn amodol ar un newid - ychwanegu N. Roberts at y rhestr o Fynychwyr yn hytrach na’r rhestr o Arsylwyr 


	4.2
	EITEMAU I'W NODI 

	
	Nid oedd unrhyw eitemau i'w nodi. 


	5. 
	CAU BUSNES Y CYFARFOD 

	5.1
	Unrhyw Faterion Brys Eraill 
Nid oedd unrhyw fusnes brys i'w adrodd. 


	6. 
	DYDDIAD Y CYFARFOD NESAF: 22 Mai 2025

	7. 
	DIWEDD Y CYFARFOD 



	Cofnodion cyfarfod Pwyllgor Archwilio Risg a Sicrwydd - Cyrff a Gynhelir CTM 13.02.25
	Tudalen 6 o 6

